
Reactiones positive !

Le redactor recipeva diverse manifestationes
positive ab nostre publico national e
international e isto proba que nos prende le via
correcte.

Nos profita le spatio pro informar a tote lectores
brasilian que ancora non era possibile
regularizar le fornimento de libros e materiales.

Nos anque regulariza a iste momento, nostre
situation financiari con UMI e isto demanda un
certe tempore.

Le publico international comunicava esser facile
leger portugese per medio del aprentissage que
Interlingua ofere, isto es, a su vocabulario
basic.

Gratias pro vostre apoio e comprension !

Particulas polemic !!

Nos veni de reciper un revista apelate —
CONFLUENTES - originari del Societate
American pro Interlingua.

Ilo ha un contento linguistic general multo bon.
Con solide e historic argumentationes le
redactor Stan Mulaik presenta diverse particulas
usante le metodo de Gode. Ile totevia includeva
altere linguas romanic como le catalano e le
romaniano pro reinfortiar le base del
internationalitate de aquele particulas.

Io memora hic le adesion del interlinguistas al
parola “lettera”, in vice de “litera”, conforme
nos ha presentate le Fil. Svedese I. Stenstrom,
que veni consacrar un uso popular e
international. Io anque memora le parola
“oculares”, presentate in Praha, julio-95, pro
berillos.

Qui face le lingua es su parlantes ! Es le uso del
consacration popular anque un “lege” del
Interlinguistica ?

12nde INTERCON ?

Usque al termino de iste edition, le Redactor
ignorava un responsa ab le Presidentia super le
loco probabile del Dece-Secunde Incontro
Brasilian de Interlingua.

Nos tote jam sape que il es forsan tropo tarde
pro decider qualcosa. Totevia, nos pensa ancora
esser possibile — ultra probabile — un data e un
loco certe.

Si isto veni brevemente, nos va informar tote le
publico brasilian e estranier imediatemente.

Uso quotidian

Como vos ipse pote constatar le uso quotidian,
practic que nos face de interlingua in iste
informativo es le apelate “ortografia
alternative”. Logicamente isto significa nule
cosa con dialectization o altere nomine del
exercitio mental o fantasia imaginari .....

Q@EEG@@@@
Conferentia International

Le Conferentia International iste ano va ocurer
in Lovetch, un urbe proxime a Sofia, le capital
bulgare.

On dice que ilo se situa inter le montanias, lo
que face le dlimate plus fresc e suave.
Regretabilemente nule brasiliano sembla esser
prompte a participar.

HHBEHAHH
Pagamentos ao exterior i

Talvez uma boa oportunidade de fazer
pagamentos de pequeno valor para o exterior
seja pesquisar juntos aos Correios a respeito do
Banco Postal. As tarifas sao muito baixas e
compensam relativamente as terriveis taxas
bancarias.

